
	1.
	ՀՀ տարածքային կառավարման և ենթակառուցվածքների նախարարի թիվ ՍՊ//35510-2020 առ 16.12.2020 թ. գրություն:
	Նախագծի 1-ին կետում նշված շարժական գույքը (մեքենան) նախատեսվում է հետ վերցնել ՀՀ պաշտպանության նախարարությունից և «Պետական ոչ առևտրային կազմակերպությունների մասին» ՀՀ օրենքի (այսուհետ՝ Օրենք) 4-րդ հոդվածի 1-ին մասի հիմքով որպես սեփականություն նվիրատվությամբ հանձնել ՀՀ առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպությանը (այսուհետ՝ ՊՈԱԿ)։ Այս առումով հարկ է ընդգծել, որ Օրենքի 4-րդ հոդվածի 3-րդ մասի համաձայն՝ «Պետական կազմակերպությանը սեփականության իրավունքով պատկանող գույքի նկատմամբ հիմնադիրը չունի իրավունքներ, բացառությամբ պետական կազմակերպության լուծարումից հետո մնացած գույքի»։ 
	Օրենքի 4-րդ հոդվածի 3-րդ մասի վերլուծությունը ցույց է տալիս, որ Նախագծի 1-ին կետում նշված գույքը ՊՈԱԿ-ին սեփականության իրավունքով հանձնելուց հետո հիմնադրի իրավունքներն այդ գույքի նկատմամբ սահմանափակվելու են։
	Բացի այդ, «Կառավարչական իրավահարաբերությունների կարգավորման մասին» ՀՀ օրենքի 5-րդ հոդվածի 5-րդ մասի համաձայն՝ «Պետական մարմնի, օրենսդրությամբ նախատեսված դեպքերում նաև ենթակա պետական մարմնի գույքը ձևավորվում է օրենսդրությամբ սահմանված կարգով` նրա տիրապետմանն ու օգտագործմանը հանձնված (ամրացված) գույքից»։
Հարկ է նկատի ունենալ նաև, որ Պետական գույքի կառավարման մասին ՀՀ օրենքի համաձայն ՀՀ կառավարությանն է վերապահված Հայաստանի Հանրապետության սեփականությունը հանդիսացող գույքի արդյունավետ օգտագործման վերաբերյալ որոշումներ ընդունելու լիազորությունը։
Ելնելով վերոգրյալից և հաշվի առնելով այն հանգամանքը, որ ՊՈԱԿ-ը գտնվում է պետական մարմնի՝ ՀՀ առողջապահության նախարարության ենթակայության ներքո և հիմք ընդունելով վկայակոչված իրավակարգավորումները, առաջարկում ենք Նախագծի 1-ին կետում նշված գույքը ոչ թե նվիրատվությամբ հանձնել ՊՈԱԿ-ին, այլ «Կառավարչական իրավահարաբերությունների կարգավորման մասին» ՀՀ օրենքի 5-րդ հոդվածի 5-րդ մասի հիմքով ամրացնել ՀՀ առողջապահության նախարարությանը, որն էլ իր հերթին Օրենքի 5-րդ հոդվածի 1-ին մասի համաձայն՝ անժամկետ կամ որոշակի ժամկետով անհատույց օգտագործման կհանձնի ՊՈԱԿ-ին՝ վերջինիս հետ կնքելով գույքի անհատույց օգտագործման պայմանագիր։ 
 	Վերոգրյալ հիմնավորմամբ առաջարկում ենք Նախագծի վերնագիրը, Նախագծի տեքստը և Նախագծի ընդունման հիմնավորումը վերախմբագրել, իսկ Նախագծի նախաբանում կատարված հղումները համապատասխան փոփոխության ենթարկել։               

	Չի ընդունվել:
«Պետական ոչ առևտրային կազմակերպությունների մասին» օրենքի 4-րդ հոդվածի 1-ին մասի համաձայն` պետական կազմակերպության սեփականությունը ձևավորվում է կազմակերպության հիմնադրման ժամանակ և հետագայում հիմնադրի կողմից սեփականության իրավունքով նրան հանձնվող, ինչպես նաև պետական կազմակերպության գործունեության ընթացքում արտադրված և ձեռք բերված գույքից:
Դատաբժշկական գիտագործնական կենտրոնը իր կազմակերպաիրավական ձևով հանդիսանում է պետական ոչ առևտրային կազմակերպություն: Ինչպես նշվել է նախագծի ընդունման հիմնավորումներում,  «Դատաբժշկական գիտագործնական կենտրոն» ՊՈԱԿ-ի գործունեության ոլորտն ընդգրկում է նաև դիակների դատաբժշկական փորձաքննությունների իրականացումը, ընդ որում, կենտրոնը պետական ենթակայության միակ կազմակերպությունն է, որն իրականացնում է դիակների դատաբժշկական փորձաքննություն:
Նախագծում նշված մեքենան հանդիսանում է սառնարանային խցիկով դիատար մեքենա և հատուկ նախատեսված է դիակներ տեղափոխելու համար:
[bookmark: _GoBack]Վերոգրյալից ելնելով, ինչպես նաև հաշվի առնելով «Պետական ոչ առևտրային կազմակերպությունների մասին» օրենքի 4-րդ հոդվածի 1-ին մասը` գտնում եմ, որ «ԿԱՄԱԶ-4308» մակնիշի սառնարանային խցիկով դիատար մեքենան նպատակահարմար է նվիրատվությամբ հանձնել «Դատաբժշկական գիտագործնական կենտրոն» ՊՈԱԿ-ին:

	2.
	ՀՀ պաշտպանության նախարարի ՊՆ/510/4230-2020 առ 16.12.2020 թ, գրություն:
	Կառավարության որոշման նախագծի վերաբերյալ դիտողություններ և առաջարկություններ չկան:

	Ընդունվել է ի գիտություն:

	2.
	ՀՀ արդարադատության  նախարարի թիվ /27.3/28356-2020 առ 17.12.2020 թ. գրություն:

	«Գույք հետ վերցնելու և նվիրատվությամբ հանձնելու մասին» ՀՀ կառավարության որոշման նախագծի 1-ին կետով նախատեսվում է Հայաստանի Հանրապետությանը սեփականության իրավունքով պատկանող և Հայաստանի Հանրապետության պաշտպանության նախարարությանն ամրացված 2020 թվականի արտադրության «ԿԱՄԱԶ-4308» մակնիշի, NY9UT0101L0AAT007 նույնականացման համարով, 49.500.000 ՀՀ դրամ հաշվեկշռային արժեքով սառնարանային խցիկով դիատար մեքենան հետ վերցնել և նվիրատվությամբ հանձնել Հայաստանի Հանրապետության առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպությանը։ 
Հաշվի առնելով նախագծին կից ներկայացված հիմնավորումը՝ գտնում ենք, որ նշված գույքը Հայաստանի Հանրապետության առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպությանն ամրացնելու փոխարեն նվիրատվությամբ հանձնելու նպատակահարմարությունն ունի լրացուցիչ հիմնավորման կարիք։

	Ընդունվել է: Կատարվել է համապատասխան փոփոխություն

	3.
	ՀՀ ֆինանսների  նախարարի թիվ 01/8-3/18785-2020 առ 17.12.2020 թ. գրություն:

	Նախագծով նախատեսվում է ՀՀ-ին սեփականության իրավունքով պատկանող և ՀՀ պաշտպանության նախարարությանն ամրացված սառնարանային խցիկով դիատար մեքենան հետ վերցնել և նվիրատվությամբ հանձնել ՀՀ առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպությանը։
Այս կապակցությամբ, հիմք ընդունելով «Պետական գույքի կառավարման մասին» ՀՀ օրենքի 9-րդ հոդվածի 1-ին մասի 3-րդ և 4-րդ կետերը, որոնց համաձայն՝ պետական գույքի կառավարման նպատակ է պետական գույքի արդյունավետ կառավարման շնորհիվ ՀՀ պետական բյուջեի եկամուտների ավելացումն ու պետական գույքային շրջանառության բնագավառում միասնական քաղաքականության իրականացումը, առաջարկում ենք քննարկել գույքի անհատույց օգտագործման իրավունքի փոխանցման տարբերակը, ինչը հնարավորություն կտա անհրաժեշտության դեպքում գույքը հետ վերցնել կազմակերպությունից և ծառայեցնել առավել առաջնահերթ կարիքի բավարարմանը:
Միաժամանակ հարկ ենք համարում նաև նշել, որ վերոհիշյալ առաջարկը ոչ նպատակահարմար համարվելու դեպքում՝ՀՀ ֆինանսների նախարարության համար ընդունելի կլինի Նախագծի ներկայացված տարբերակը:

	Չի ընդունվել:
«Դատաբժշկական գիտագործնական կենտրոն» ՊՈԱԿ-ի գործունեության ոլորտն ընդգրկում է նաև դիակների դատաբժշկական փորձաքննությունների իրականացումը, ընդ որում, կենտրոնը պետական ենթակայության միակ կազմակերպությունն է, որն իրականացնում է դիակների դատաբժշկական փորձաքննություն:
Նախագծում նշված մեքենան հանդիսանում է սառնարանային խցիկով դիատար մեքենա և հատուկ նախատեսված է դիակներ տեղափոխելու համար:
    Վերոգրյալից ելնելով` նպատակահարմար է «ԿԱՄԱԶ-4308» մակնիշի սառնարանային խցիկով դիատար մեքենան նվիրատվությամբ հանձնել «Դատաբժշկական գիտագործնական կենտրոն» ՊՈԱԿ-ին:



